
LES ALT UM LANDSLIÐS­AVRIKIÐ Í ANDORRA Á SÍÐU XX

...OG SUM ALTÍÐ   QUIZZIN   5 SKJÓTIR   UMMÆLI   VIKAN IÐ FÓR
+ HAGTØL

Spælara 
metingar: 

Verjan stóð 
sterkast í 
myndini

Snýttir í Andorra:

LASSIN ISAKSEN:»FÓTBÓLTSLÓGIN ER 
LIVANDI, OG HON BROYTIST 

FRÁ ÁRI TIL ÁR«

ER HETTAAT FILMA?– EG HAVI ALDRIN UPPLIVAÐ NAKAÐ LÍKNANDI, SIGUR 

JÓAN SÍMUN EDMUNDSSON. FÓTBÓLTSSAMBANDIÐ 

ÆLTAR NÚ AT KÆRA GØLUDØMINGINA Í SAMBANDI VIÐ 

FYRRA GULA KORTIÐLES UM KORTGØLUNA Á SÍÐU 2 Í ÍTRÓTTINUM

LES UM FØROYSKAN HONDBÓLT Á SÍÐU 14

LES SAMRØÐU VIÐ OVASTA VALD Í 
FØROYSKARI DØMING Á SÍÐU 16­17

MÁLIÐ, SUM ONGAN­TÍÐ VAR:»UMDYSTUR EFTIR MÁLGØLU Á HÁLSI«

MÁLLEYST Í ANDORRA:
STOKTIR Í EGNUM FEITTI

baksíðan
Jenis av rana:

– Eg taki høggini fyri 
trúnna

s4-5

Fyri meg hevði tað ivaleyst verið lættari at verið trúboðari. Men 

eg meti uppgávuna hjá Miðflokkinum verða so týdningarmikla, at 

eg taki høggini fyri at bera okkara sjónarmið fram, sigur Jenis av 

Rana í samrøðu í dag

Rigmor Dam:
Fyrireika stórfagnað fyri móður­málinum s12

Høgni Hoydal:
Fyrimynd í allari verðini s16-17

27 ára gamal:

Setti lívið 
hjá ekS-
damu í váða
– Hann kom koyrandi beint ímóti okk um, men í evstu løtu 

snaraði hann und an og fór súsandi fram.
Soleiðis greiddi ein ung kvinna frá, tá Føroya Rættur 
viðgjørdi eitt mál um at seta mannalív á váða

s10

Hjálpandi 
hond til privatar miðlar s4

Fá ein leyp fyltan við frukt og grønmeti av bestu  góðsku  koyrdan beint til dyrnar.  Prísur úr 125 kr. um vikuna.

árg. 91, blað nr. 39

31. mars 2017

Var føddur við blóðproppi s10-11

Eg skal tola kritikk

Jan Lamhauge:

 Gud grøddi Nóa:

– Eg skal tola atfinningarnar, eins og onnur fram stand andi 

fólk. Men onkuntíð gerst tað ov nógv, sigur Jan Lam hauge, 

helst Føroya mest umstríddi journalistur

Best at liva við báðum foreldrum s22-23

Skilnaðarbørn: Stórt tema 

um andaliga 

grøðing
 

tema

s6-8

...í farnu viku

VIKUBLAÐIÐ verður borið í hvørt hús í landinum hvørt mánakvøld.
Lýsingar, ið skulu framleiðast á Sosialinum, skulu vera marknaðardeildini
í hendi í seinasta lagi mikudagin vikuna undan.
Lidnar lýsingar fríggjamorgun kl. 9.00.

Ábyrgd: Eirikur Lindenskov
Grafisk framleiðsla: Sosialurin
Prent: Prentmiðstøðin
Útbering: Posta

Lýsingartilfar skal sendast til lysing@sosialurin.fo
Viðmerkjast: Vikublaðið Frida Mellemgaard

LÝSINGASAMSKIPARI

lysing@sos.fo

tel. 231826

Magnus Gunnarsson
LÝSINGARRÁÐGEVI

maggi@sos.fo

tel. 216135

Regin Joensen
LÝSINGARRÁÐGEVI

regin@sos.fo

tel. 215353

Birgir W. Høgnesen
MARKNAÐARLEIÐARI

birgir@sos.fo

tel. 284444

Miðlahúsið

Meðan elstu fornminni í 
Føroyum fara nú í havið

Vilmund Jacobsen

Triðja árið á rað hevur Sands kommuna nú 
enn einaferð vent sær til landsstýrið við 
umbøn um at játta pening til bakkaverju 

á Sondum, har fornminni eru um at fara í havið.
Gjøgnum nógv ár hevur tað víst seg, at bakkin 

á Sondum heima á Sandi máast burtur, og nú er 
bakkatromin komin so langt inn, at vandi er fyri, 
at fornminni fara fyri skeytið. 

Fornfrøðiligar rannsóknir á staðnum hava 
víst, at leivdir eru eftir búsetingum úr 4. øld á 
staðnum. 

Hetta eru soleiðis elstu prógv um búseting 
í Føroyum, og talan er tí um sera týðandi forn­
minni, sum fornfrøðingar eru samdir um mugu 
verjast. 

Gamla gróthúsið
Eitt gamalt gróthús stendur bert einar 60 senti­
metrar frá bakkatromini, og verður einki gjørt í 
hesum árinum, fer bakkin undan gróthúsinum. 

Hetta er við øðrum orðum meinlíkt tí hóttan, 
sum fornminni og múrurin í Kirkjubø eru fyri.

Fornminnissavnið hevur gjørt kanningar 
í bakkanum, og hevur í tí sambandi roynt at 
tryggjað bakkan. Grót varð flutt úr fjøruni niðan 
móti bakkanum, men hetta hevur ikki tænt 
sínum endamáli.

Landssverk hevur verið á staðnum á Sondum 
saman við Fornminnissavninum og kannað málið. 

Niðurstøðan hjá Landsverki er, at ikki er ráði­
ligt at gera eina verju framman fyri bakkanum – 
uttan at gera kanningar av undirlendinum fyrst. 

Av tí, at talan partvís er um sandstrond, er 
ikki ráðiligt at leggja grót út sum verju uttan at 
kanna ávirkanina á alduviðurskiftini. Harumframt 
er ein nattúrligur flutningur av sandi fram við 
strondini, sum eisini kann broytast.

Eftir tilmæli frá Landsverki hevur Sands 
kommuna tískil biðið um játtan frá landsstýrin­
um á 250.000 krónur, har ein partur er ætlaður 
til projektering og ein partur til tey tiltøk, sum 
skulu gerast fyri at tryggja bakkan.

Triðja árið á rað
Brandur Sandoy, borgarstjóri í Sands kommunu, 
sigur, at nú hevur kommunan so á triðja sinni 

sent umsókn til landsstýrið og mentamálaráðið, 
og vegna hesi aldargomlu fornminni sigur hann 
seg vegna kommununa vóna, at umbønin hesa­
ferð verður gingin á møti.

– Soleiðis, sum hesar myndir vísa, stendur 
illa til. Tað resta bert 60 sentimetrar í, so fer 
gróthúsið fyri bakka. Enn verri er, at tað, sum 
hugsandi liggur undir moldini, fer eisini fyri 
bakka, um hond ikki verður tikin um hetta nú.

Borgarstjórin vísir á, at bakkin er farin illa í 
vetur og ein vetur aftrat, so kann roknast við, 
at tað ríður undan húsahorninum, og tá fer alt 
í havið.

– Vit hava ongantíð hoyrt orð ella ei frá 
landsstýrinum um okkara umsóknir, og vit hava 
enn ikki frætt, at umsóknirnar yvirhøvur eru 
móttiknar.

Brandur Sandoy sigur, at hesaferð er um­
sóknin so eisini send mentamálaráðnum í vónini 
um, at kommunan verður hoyrd, tí hetta eru 
fornfrøðisligir dýrgripir, sum nú rættiliga standa 
upp á spæl.

– Vit hava ongantíð hoyrt orð ella ei frá landsstýrinum um okkara 
umsóknir, og vit hava enn ikki frætt, at umsóknirnar yvirhøvur 
eru móttiknar, sigur borgarstjórin í Sands kommunu

Brandur Sandoy, borgarstjóri í Sands kommunu, sigur, at bakkin er illa farin í vetur og ein 
vetur aftrat, so kann roknast við, at tað ríður undan húsahorninum, og tá fer alt í havið


